
1 

 

 

  
DEPARTAMENTO DE ORIENTACIÓN 

Rúa Maceiras, 48 - 36207 – Vigo. 
Teléfonos: 886 120 228 – 886 120 227 

cep.santategra.teis@edu.xunta.gal 
http://www.edu.xunta.gal/centros/cepsantategrateis/ 

 

PO 

Plan de Orientación  

 

CEP PLURILINGÜE 

SANTA TEGRA 

CONCRECIÓN ANUAL 

CURSO 2023/2024 

COLEXIO EDUCACIÓN 

PRIMARIA SANTA TEGRA 



2 

 

ÍNDICE 

 

 

1. INTRODUCIÓN………………………………………………...………. Páx. 3 

2. XUSTIFICACIÓN BASEADA NO CONTEXTO………….………… Páx. 5 

3. OBXECTIVOS……………………………………………………….…. Páx. 7 

4. LIÑAS PRIORITARIAS DE ACTUACIÓN…………………………. Páx. 12 

5. ESTRATEXIAS DE INTERVENCIÓN…………………………...…. Páx. 14 

6. CRITERIOS E FORMAS DE AVALIACIÓN DO PLAN DE ORIENTA-

CIÓN………………………………………………………………….... Páx. 16 

 

 

 

 

 

 

 

 

 

 

 

 



3 

 

 

1. INTRODUCIÓN 

    A orientación educativa e profesional dos alumnos/as debe ser un dos prin-

cipios que inspira a actividade educativa como medio necesario para o logro 

dunha formación personalizada que propicie unha educación integral en coñe-

cementos, destrezas e valores. 

    Por isto, queremos para o noso centro unha orientación que incida sobre a 

comunidade educativa no seu conxunto (alumnado, profesorado e familias), 

que atenda aos problemas e dificultades de aprendizaxe e preste apoio e ase-

soramento ante a diversidade de retos cos que se enfronta a escola, animando 

e impulsando a súa acción, as relacións entre os seus elementos e co contor-

no, contribuíndo, en definitiva, á mellora da calidade dos procesos que se de-

senrolan nela e, conseguintemente, da acción educativa.  

    A orientación é un deber compartido por todo o profesorado que desenvolve 

a súa actividade no centro educativo, coas responsabilidades propias das dife-

rentes tarefas que desempeñamos e debe estar coidadosamente planificada, 

marcándose uns obxectivos a partir da análise da realidade, programándose 

actuacións concretas, deseñándose estratexias específicas e organizándose os 

espazos e os tempos nos que se desenvolverá o planificado. Unha previsión 

que, ademais, debe contemplar a avaliación e seguimento necesarios para 

constatar o grao de consecución dos obxectivos e, no seu caso, as propostas 

de mellora.  

    O Plan de Orientación é o instrumento pedagóxico e didáctico que articula, a 

medio e largo prazo, as actuacións relacionadas coa orientación e a acción ti-

torial. O Plan de Orientación conforma pois, un epígrafe propio do PE como 

documento que planifica e estrutura a acción orientadora dos equipos docentes 

e do centro educativo no seu conxunto, con especial incidencia na atención á 

diversidade, na orientación persoal e académica e na acción titorial, sendo o 

Departamento de Orientación o responsable de elaborar a proposta do mesmo 

de acordo cos criterios fixados polo claustro de profesores e as directrices es-

tablecidas pola comisión de coordinación pedagóxica. 

    O Plan de Orientación que imos desenvolver nos seguintes apartados, estru-

túrase en varios bloques: 

• Descrición do contorno no que se desenvolve o proceso orientador. 

• Obxectivos da orientación para o conxunto do sistema. 

• Accións de orientación prioritarias. 

• Estratexias de intervención.  

• Criterios e formas de avaliación do Plan de Orientación. 

• Aprobación do Plan de Orientación. 

2. XUSTIFICACIÓN BASEADA NO CONTEXTO 

    O noso Plan de Orientación pretende ser un documento real, vivo e dinámi-

co. Para iso temos que planificar para unha realidade con características singu-

lares que a definen e condicionan, necesidades propias ás que temos que dar 

resposta e recursos e posibilidades concretos que serán os instrumentos para 

materializar as propostas da acción orientadora. 

    Así, para programar a nosa acción de forma eficaz, debemos coñecer as 

peculiaridades do contorno ao que vai dirixido e no que se vai desenvolver: ca-

racterísticas do alumnado, profesorado e familias, organización do centro edu-

cativo, medios materiais, recursos humanos, etc. 

    O CEP Plurilingüe Santa Tegra é un colexio público, dependente da Conse-

llería de Educación da Xunta de Galicia, ubicado na rúa Maceiras nº 48 do ba-

rrio de Teis de Vigo. Escolariza alumnos e alumnas de educación primaria. Es-

te curso escolar acolle a 100 nenos e nenas distribuídos en 6 unidades: 

• 1 unidade de 1º de Educación Primaria: 17 

• 1 unidade de 2º de Educación Primaria: 20 

• 1 unidade de 3º de Educación Primaria: 16 

• 1 unidade de 4º de Educación Primaria: 14 

• 1 unidade de 5º de Educación Primaria: 11 

• 1 unidade de 6º de Educación Primaria: 22 

En canto ás necesidades específicas de apoio educativo o centro conta, a 

principios do curso 2023/24, cos seguintes casos: 

EDUCACIÓN PRIMARIA 

GRUPOS 1º 2º 3º 

 

 

4º 5º 6º 

A.C.N.E.A.E. 3 7 3 6 4 8 

TOTAIS POR ETAPA 30 

 

    A participación das familias na vida escolar realízase a través dos órganos 

de goberno e de forma representativa no Consello Escolar. Existe tamén a 

ANPA, reflectindo isto positivamente na participación das familias na vida do 

centro. No referente ás cuestións de tipo académico ou persoal concreto dos 

seus fillos e fillas a participación é individual e por medio das titorías. 

    O alumnado do centro está adscrito ao I.E.S. “A Guía”, onde o noso alumna-

do realizará a E.S.O. 

    Contamos cunha especialista en Pedagoxía Terapéutica a tempo completo 

no noso centro, e unha especialista en Audición e Linguaxe compartida, que 

acude ao noso centro os mércores e xoves. 

    A orientadora ten o centro base no CEP Plurilingüe Santa Tegra onde per-

manece os xoves e venres, estando compartida coa EEI Plurilingüe Monte da 

Guía, á que acode martes e mércores e co CEIP Plurilingüe Paraixal ao que 

acode os luns.  

3. OBXECTIVOS 

Se ben o Plan de Orientación é un documento aberto que se transforma e 

evoluciona ao tempo que o fai a escola e a comunidade educativa, nace coa 

pretensión de ofrecer un marco estable que guíe a acción orientadora do cen-

tro. De aí que os obxectivos formulados enmarcarán unha proposta de traballo 

a medio e longo prazo que se irá enriquecendo anualmente con distintas apor-

tacións, pero sen perder esa función de eixo vertebrador firme que a labor 

orientadora precisa . Faise necesaria entón, unha reflexión e toma de decisións 

coherente e axustada tendo en conta: 

• O papel relevante e a importancia que da á función orientadora no sis-

tema educativo. 

• As funcións e os ámbitos de actuación do Departamento de Orientación 

e da xefatura do departamento que se regulan no Decreto 120/1998, do 

23 de abril, polo que se regula a orientación educativa e profesional na 

Comunidade Autónoma de Galicia. (DOG 27/04/98). Corrección de 

erros, (DOG 14/05/98) e a Orde do 24 de xullo de 1998 pola que se es-

tablece a organización e funcionamento da orientación educativa e pro-

fesional na Comunidade Autónoma de Galicia regulada polo Decreto 

120/1998. (DOG 31/07/98). 

• A análise das necesidades, características e recursos da realidade do 

noso centro e o seu contorno. 

• Os valores, obxectivos e prioridades de actuación e as decisións e op-

cións da comunidade educativa referidas ao ámbito pedagóxico, acadé-

mico e educativo explicitadas no Proxecto Educativo. 

• Os criterios fixados polo Claustro de profesores e as directrices da CCP. 

Todo isto nos leva a determinar que os obxectivos que deben guiar a acción 

deste Departamento de Orientación son: 

OBXECTIVOS XERAIS 

• Participar na elaboración, seguimento e avaliación do Proxecto Curricu-

lar e demais documentos do centro, incidindo nos criterios organizativos, 

metodolóxicos e curriculares de carácter inclusivo para a atención á di-

versidade do conxunto do alumnado e asesorando nas decisións relati-

vas á potenciación das áreas instrumentais, avaliación, recuperación, 

criterios de promoción, etc. 

• Participar no deseño e desenvolvemento de medidas de atención á di-

versidade que optimicen a atención educativa proporcionada ao alum-

nado. 

• Contribuír á identificación e detección temperá das dificultades ou pro-

blemas de desenvolvemento e aprendizaxe e potenciar a posta en mar-

cha de medidas e accións de carácter preventivo. 

• Apoiar a convivencia no centro coa implicación de toda a comunidade 

educativa.  

• Promover a comunicación, colaboración e coordinación coas familias, 

potenciando a súa implicación no proceso educativo dos seus fillos e fi-

llas na vida do centro. 

• Establecer canles de comunicación e coordinar actuacións cos diferen-

tes servizos e institucións. 

• Facilitarlle á comunidade educativa os apoios e o asesoramento necesa-

rios para favorecer o desenvolvemento persoal, social e cognitivo dos 

alumnos/as e axudarlles a enfrontar adecuadamente os momentos esco-

lares decisivos ou de maior dificultade. 

• Asesorar e apoiar ao conxunto da comunidade educativa e aos órganos 

de goberno do colexio en particular, para impulsar o desenvolvemento 

do centro educativo en todos os ámbitos. 

 

OBXECTIVOS ESPECÍFICOS 

A) Con relación aos alumnos/as: 

➢ Desenvolvemento persoal e social: 

• Favorecer e orientar a adaptación do alumnado ao contexto escolar e a 

inclusión no grupo clase. 

• Axudar a tomar conciencia dos propios sentimentos e emocións, desen-

volvendo habilidades de control e autorregulación dos mesmos e logran-

do un desenvolvemento emocional axeitado que facilite a inclusión do 

alumnado no grupo. 

• Potenciar o desenvolvemento de hábitos básicos de autonomía persoal 

e social coa colaboración das familias. 

• Facilitar a inclusión educativa e a integración escolar e social do alum-

nado con necesidade específica de apoio educativo. 

• Axudar a desenvolver no alumnado un adecuado coñecemento e valora-

ción de si mesmo, facilitando a progresiva toma de conciencia sobre as 

súas propias capacidades, posibilidades e intereses. 

➢ Atención á diversidade e apoio aos procesos de ensinanza e aprendiza-

xe: 

• Asesorar no desenvolvemento de estratexias e elaboración de instru-

mentos para o coñecemento das características persoais, familiares, so-

ciais e escolares dos alumnos/as. 

• Contribuír a mellorar a atención educativa proporcionada ao alumnado 

con necesidade específica de apoio educativo. 

• Realizar unha exploración psicopedagóxica coa totalidade do alumnado 

en 2º, 4º e 6º de Educación Primaria, facilitando orientacións cara á me-

llora no dominio das áreas instrumentais e a implicación propia no pro-

ceso de ensino-aprendizaxe. 

• Axudar a reforzar a equidade na educación, mellorando a inclusión e a 

calidade da resposta educativa proporcionada ao alumnado. 

• Promover a busca de estratexias que favorezan a adquisición de apren-

dizaxes instrumentais, competencias básicas, estratexias de aprendiza-

xe e técnicas de traballo intelectual. 

• Potenciar e asesorar na posta en marcha, seguimento e avaliación de 

adaptacións curriculares, medidas de reforzo educativo e calquera ac-

tuación destinada á mellora da aprendizaxe.  

• Impulsar a eliminación dos obstáculos físicos, organizativos ou curricula-

res que dificulten a acollida, a adaptación escolar e o desenrolo educati-

vo do conxunto do alumnado con necesidade específica de apoio educa-

tivo por presentaren necesidades educativas especiais, por atraso ma-

durativo, por trastornos do desenvolvemento da linguaxe e da comuni-

cación, por trastornos de atención ou de aprendizaxe, por descoñece-

mento grave da lingua de aprendizaxe, por se atoparen en situación de 

vulnerabilidade socioeducativa, polas súas altas capacidades intelec-

tuais, por se teren incorporado tarde ao sistema educativo ou por condi-

cións persoais ou de historia escolar. 

➢ Orientación académica: 

• Potenciar a adquisición de competencias relevantes no ámbito educativo 

tales como a responsabilidade, a perseveranza, a toma de decisións, o 

traballo en equipo, a experimentación e a creatividade. 

➢ Convivencia: 

• Contribuír á socialización do alumnado promovendo unha formación en 

valores conectada coa realidade social e comprometida con principios 

universais propios dunha sociedade democrática: cooperación, convi-

vencia, respecto e solidariedade, concebindo o diálogo como ferramenta 

fundamental para a resolución pacífica de conflitos. 

• Potenciar a posta en marcha de medidas preventivas para mellorar o 

clima de traballo e convivencia. 

• Impulsar actividades destinadas a adquirir as habilidades sociais nece-

sarias para relacionarse, expresar os propios sentimentos e ideas, coo-

perar e traballar en equipo. 

➢ Transición e coordinación entre etapas educativas: 

• Orientar adecuadamente o proceso de acollida ao alumnado de novo in-

greso no centro, prestando singular atención ao inicio da Educación In-

fantil, á transición á educación Primaria, á educación Secundaria e ao 

alumnado procedente do estranxeiro. 

• Apoiar o proceso de transición entre etapas educativas, poñendo en 

marcha as medidas organizativas e curriculares necesarias para facilitar 

dito proceso. 

B) Con relación ás familias: 

• Asesorar ás familias para afrontar as dificultades que se presenten na 

educación dos seus fillos/as. 

• Asesorar ás familias orientándoas aos servizos que lles proporcionan a 

asistencia e apoio que poidan precisar por estar en situación de desvan-

taxe socio-educativa ou por estar a vivir situacións complexas. 

• Asesorar e colaborar na procura de axudas e asistencia para alum-

nos/as con necesidades educativas de apoio educativo. 

• Fomentar a participación, colaboración e formación das familias a través 

de charlas, coloquios, conferencias... que aporten información para a 

mellor educación dos fillos e fillas. 

C) Con relación ao profesorado: 

• Asesorar na elaboración dos documentos do centro. 

• Proporcionar información acerca da normativa relacionada co proceso 

educativo, a institución escolar e, en xeral, co seu ámbito de traballo. 

• Apoiar e asesorar no desenvolvemento da acción educativa e das ac-

tuacións que forman parte do desempeño da función docente: progra-

macións, avaliacións, etc. 

• Recabar a colaboración do profesorado nos procesos de avaliación psi-

co-pedagóxica e na organización da atención á diversidade do alumna-

do. 

• Asesorar no deseño, implementación e avaliación dos distintos plans 

e/ou programas que se elaboren. 

• Promover a coordinación, o traballo colaborativo e a innovación educati-

va. 

• Asesorar na elaboración, desenvolvemento e avaliación das medidas de 

atención á diversidade. 

E) Con relación a outras institucións e órganos externos: 

• Colaborar cos servizos de orientación: Equipo de orientación específico, 

Departamento de Orientación do IES e Departamentos de Orientación 

doutros CEIP. 

• Coordinar actuacións cos servizos e axentes externos: Saúde, Servizos 

Sociais, Concello, asociacións, gabinetes externos…, aproveitando os 

recursos socio-educativos que estas institucións poidan ofrecer. 

4. LIÑAS PRIORITARIAS DE ACTUACIÓN 

    A determinación de liñas prioritarias de actuación é un paso necesario nunha 

planificación de accións realista e efectiva.  

    En coherencia coas finalidades da orientación reguladas pola normativa e 

tras a análise das necesidades da nosa comunidade educativa, fixamos os ob-

xectivos xerais e específicos que van guiar a acción orientadora no noso cen-

tro. 

    Cumpre neste momento a análise da Circular 10/2010 da Dirección Xeral de 

Educación, Formación Profesional e Innovación Educativa pola que se ditan 

instrucións para coordinar as actuacións e establecer as accións prioritarias 

dos servizos de orientación educativa e profesional na Comunidade Autónoma 

de Galicia, que define as liñas prioritarias de actuación que deben ser tamén 

referente da nosa acción orientadora, no sentido de establecer ámbitos de ac-

tuación preferente dentro das accións que o centro ten determinadas. 

    Estes ámbitos preferentes e as características e necesidades do noso cen-

tro, son os criterios que guían o establecemento das accións prioritarias.  

    O desenvolvemento dalgunha delas precisará da continuidade do seu trata-

mento ao longo de varios anos e, ao ter que responder de xeito prioritario fun-

damentalmente ás demandas de atención ás necesidades específicas de apoio 

educativo que puideran presentarse ao longo do curso, é posible tamén que 

haxa que pospoñer o desenvolvemento doutras a vindeiros cursos.  

Moitas desas accións prioritarias aparecen recollidas no PXAD e no PAT. 

De todos xeitos, podemos destacar as seguintes: 

• Asesorar e colaborar na elaboración e revisión dos documentos que in-

tegran o Proxecto Educativo do Centro. 

• Asesorar e colaborar nos procesos de elaboración e desenvolvemento 

das concrecións curriculares, especialmente no relativo á promoción da 

convivencia e atención á diversidade e ao alumnado con necesidade es-

pecífica de apoio educativo. 

• Asesorar e colaborar no desenvolvemento das actuacións titoriais e das 

medidas contempladas no PAT. 

• Deseñar e colaborar en actuacións que teñan como obxecto a promo-

ción da convivencia e a resolución pacífica de conflitos. 

• Plantexar propostas para mellorar os canles de coordinación co orienta-

dor do centro de secundaria e facilitar o tránsito do alumnado entre estas 

etapas educativas. 

• Realizar a avaliación psico-pedagóxica de todo o alumnado que o preci-

se. 

• Asesorar á Comunidade Educativa en relación ás actuacións relaciona-

das co axuste, mellora e desenvolvemento xeral dos diferentes aspectos 

do proceso educativo. 

• Asesorar e informar acerca das normas de desenvolvemento das leis 

educativas. 

• Promover a reflexión e a coordinación entre os distintos servizos que in-

terveñen cun mesmo alumno/a. 

• Manter actualizado o Plan de Orientación concretando no PAADO as ac-

tuacións previstas para o curso. 

5. ESTRATEXIAS DE INTERVENCIÓN 

    Sendo o centro escolar un sistema formado por distintos elementos que de-

ben organizarse e colaborar en aras de proporcionar resposta ás necesidades 

da comunidade educativa, e que ten como fin último articular unha acción for-

mativa eficaz e de calidade; a función orientadora debe incidir en e desde o 

conxunto da organización escolar, como parte da mesma que é, utilizando to-

dos os seus recursos e enmarcada na acción global do centro. 

Pero para dirixir as accións e conseguir os obxectivos plantexados é nece-

sario considerar unhas estratexias xerais de intervención, que enmarcan e 

complementan as propias das intervencións concretas que se articulan arredor 

dos diferentes plans (Atención á Diversidade e Acción Titorial): 

• A relación de asesoramento, apoio, colaboración e coordinación perma-

nente co equipo directivo. 

• A importancia da participación activa dos mestres/as no equipo, como 

xeradores de iniciativas e pola implicación que se precisa para desen-

volver de maneira real e efectiva as accións planificadas no Departa-

mento. 

• As especialistas en Pedagoxía Terapéutica e Audición e Linguaxe: nin-

guén mellor para colaborar na necesaria sensibilización, impulso, me-

diación, concienciación,... e na coordinación de accións para optimizar a 

atención ao alumnado con necesidades educativas de apoio educativo. 

• O impulso da orientadora coa presentación de iniciativas, propostas, 

proxectos,...que sirvan de punto de partida da reflexión e acción conxun-

tas en todos os ámbitos da acción educativa. 

• O establecemento dunha relación titorial permanente co alumnado e co-

as familias. 

Como xa sinalamos na introdución deste documento, son estratexias de 

intervención o Plan Xeral de Atención á Diversidade e o Plan de Acción Titorial.  

 

 



15 

 

O Plan Xeral de Atención á Diversidade: 

    Atender á diversidade implica a acomodación da escola ás necesidades de 

todos os alumnos/as, o que esixe facer os axustes e adaptacións precisas en 

todos os elementos do proceso educativo. 

    Neste senso, as decisións que se toman no centro tratan de dar resposta á 

totalidade do alumnado, como paso previo á individualización e axuste da pro-

pia ensinanza na aula e do servizo educativo considerado globalmente. 

    A nosa escola asume, pois, o tratamento da diversidade establecendo estra-

texias e medios educativos que permitan o desenvolvemento óptimo de todo o 

alumnado, adaptando para iso os elementos do currículo e provéndoo dos ser-

vizos necesarios que, dada a complexidade e pluralidade de aspectos que de-

ben considerarse, entendemos deben articularse mediante o Plan Xeral de 

Atención á Diversidade. 

A ACCIÓN TITORIAL. O PLAN DE ACCIÓN TITORIAL: 

O labor docente non pode realizarse á marxe dunha acción titorial perma-

nente, e esta acción, encomendada maioritariamente ao profesorado titor, non 

debe abordarse unicamente desde os esforzos individuais do profesorado; de-

be ser unha tarefa na que se implique todo o centro, coidadosamente planifica-

da e consensuada polos membros da comunidade educativa. Agora ben, sendo 

función do Departamento de Orientación a elaboración de propostas de acción 

titorial, cómpre subliñar que a súa concreción e implementación debe ser res-

ponsabilidade da totalidade do profesorado, especialmente dos titores/as. 

Dada a importancia destas actuacións resulta obvio estruturalas arredor dun 

plan, o Plan de Acción Titorial. 

6. CRITERIOS E FORMAS DE AVALIACIÓN DO PLAN DE ORIENTACIÓN 

    A avaliación constitúe un elemento fundamental para a mellora de calquera 

actividade. Só desde unha reflexión crítica sobre o desenvolvemento das ac-

tuacións emprendidas, poden poñerse en marcha procesos de mellora funda-

mentados no ámbito educativo. Este proceso de reflexión debe ser compartido, 

de forma que no mesmo se lles dea cabida aos distintos axentes protagonistas 

da comunidade educativa, permitindo así enriquecer as propostas de mellora 

coas aportacións e perspectivas destes. 

    No que ao Plan de Orientación se refire, é preciso avaliar o seu desenvolve-

mento xunto co do plan anual de actividades do Departamento de Orientación 

(PAADO). Deben fixarse pois, uns criterios xerais de avaliación e establecer 

procedementos e instrumentos para valorar o grao de cumprimento do recollido 

neste documento de planificación, así como a idoneidade dos obxectivos, ele-

mentos e actuacións derivados do mesmo. 

Criterios de avaliación: 

Os criterios que nos van permitir facer un seguimento e/ou avaliación do 

Plan de Orientación relaciónanse directamente cos obxectivos plantexados nel 

e veñen determinados por: 

• A realización das actuacións previstas nos diferentes plans. 

• A resposta ás demandas da comunidade educativa. 

• A satisfacción das necesidades de orientación do centro. 

• O grado de axuste á realidade do colexio. 

• A resposta á diversidade. 

• O apoio á comunidade educativa no desenvolvemento das accións de 

mellora da intervención educativa. 

• O asesoramento e apoio en relación coas accións de desenvolvemento 

das leis educativas. 

• A promoción das relacións dos distintos sectores da comunidade educa-

tiva e a participación na vida do centro. 

• A relación cos axentes externos.  

• O apoio ao alumnado para favorecer o seu desenvolvemento integral. 

• A promoción e apoio á convivencia. 

 

Procedementos e instrumentos de avaliación do plan: 

Para a avaliación deste plan de orientación utilizaremos os seguintes 

procedementos e/ou instrumentos: 

• As reunións de coordinación. 

• Cuestionarios. 

• Análise dos resultados escolares e das probas de diagnóstico. 

• Entrevistas. 

• Análise do clima de convivencia no centro. 

• Memorias finais. 

• Análise de documentos. 

• Análise de tarefas que nos darán información acerca de:  

a) Desenvolvemento das accións prioritarias. 

b) As accións previstas e non realizadas. 

c) As modificacións e/ou actuacións introducidas. 

d) Reunións celebradas. 

e) A participación nas reunións do Departamento. 

f) O número de demandas recibidas. 

g) O número de demandas atendidas. 

h) Instrumentos e/ou documentos elaborados. 

i) O desenvolvemento do propio PAADO. 

 


